
Útdráttur 
 

Notendaprófanir hafa verið framkvæmdar í áratugi, og mikið af prófunaraðferðum hafa verið 

skilgreindar síðan  1990. Þróun á prófunaraðferðunum hefur verið hröð, en mikið af 

aðferðunum leggur áherslu á að prófa hugbúnaðinn áður en hann er afhentur. 

Straumlínustjórnun („Lean management“) nýtur sívaxandi vinsælda um heim allan en aðferðin 

leggur mikla áherslu á að minnka sóun í framleiðslu á vörum. Straumlínustjórnun í 

hugbúnaðargerð nýtur einnig vaxandi vinsælda, en þar er markmiðið að minnka sóun við gerð 

hugbúnaðarkerfa. Markmið þessarar rannsóknar er tvíþætt, annars vegar felst það í að þróa 

prófunaraðferð, sem metur sóun á vinnutíma notenda, sem vinna við ákveðið hugbúnaðarkerfi. 

Við uppbyggingu aðferðarinnar verður notuð og aðlöguð skilgreining á sjö tegundum sóunar við 

framleiðslu hugbúnaðar. Þetta verður framkvæmt með þróun spurningalista. Hins vegar er 

markmið rannsóknarinnar að meta hversu vel aðferðin reynist. Þessu markmiði verður náð með 

því að leggja spurningalistann fyrir nemendur á fyrsta ári í Háskólanum í Reykjavík til að meta 

innra kerfi skólans, MySchool. Viðtöl verða tekin við þrjá nemendur sem svara listanum til að fá 

fram mat þeirra á spurningalistanum. Jafnframt verður tekið viðtal við starfsmann skólans til að 

meta hvernig prófunaraðferðin getur gagnast við endurbætur á MySchool kerfinu, og þar með 

hvernig aðferðin gagnast almennt við mælingar sem notaðar eru til grundvallar við endurbætur 

á kerfum. Niðurstöður sýndu að aðferðin virkaði vel og ekki er þörf á miklum endurbótum á 

henni.  Nemendur voru ánægðir með spurningalistann og þá sérstaklega opnu spurningarnar. 

Starfsmaður háskólans var sammála nemendum um að opnu spurningarnar væru mjög 

gagnlegar. Hann taldi að prófunaraðferðin gæti nýst vel við endurbætur á kerfum. Það er því 

niðurstaða verkefnisins að þessi prófunaraðferð gæti  nýst vel þegar endurbæta á kerfi og getur 

verið gott tól til að minnka sóun á vinnutíma notenda í kerfum, en fleiri dæmi þyrfti að taka um 

notkun aðferðarinnar til að fá enn betri grunn fyrir notkun hennar.  

1. Formáli 
 

Þessi lokaskýrsla er unnin sem lokaverkefni til BS-prófs í tölvunarfræði með rannsóknaráherslu. 

Rannsóknin er hluti af svokölluðu UROP (Undergraduage Research Opportunity) fyrirkomulagi 

og er unnin við CRESS setrið í Háskólanum í Reykjavík. Skýrslan segir frá þróun á nýrri 

prófunaraðferð í formi spurningarlista. Aðferðin á að meta sóun á vinnutíma notenda sem 

stafar af notkun ákveðins kerfis. Einnig fjallar skýrslan um hvernig hægt er að endurbæta 

aðferðina og hvernig hægt er að nýta aðferðina við endurbætur á kerfum. 

 

Í skýrslunni er fjallað um bakgrunninn á rannsókninni; „agile“ hugbúnaðarþróun og 

hugmyndafræði straumlínustjórnunar (e. lean), áður en farið er í prófunaraðferðina sjálfa og 

hvernig hún var búin til. Einnig er fjallað um hvernig prófunaraðferðin var notuð og niðurstöður 

af notkun hennar ásamt mati höfundar á prófunaraðferðinni. Aðferðin var prófuð með því að 

taka dæmi af kerfinu MySchool. Í kjölfarið er farið í mat á árangri aðferðarinnar þar sem fjallað 

er um viðtöl sem tekin voru við bæði nemendur og starfsmann háskólans. Að lokum eru 

niðurstöðurnar teknar saman og framtíðarsýn sett fram.  

2. Inngangur 
 

Mikill meirihluti fólks í hinum vestræna heimi hefur aðgang að tölvum og notar hin ýmsu kerfi 

við daglegt líf. Árið 2013 höfðu 97% heimila á Íslandi aðgang að tölvum og/eða interneti og 

hlutfall fullorðinna sem notuðu tölvur daglega sama ár var 94% (Hagstofa Íslands, 2014). Tölvur 

og hugbúnaður er því notaður dags daglega af hinum venjulega notanda. Það er því mikilvægt 

að kerfin séu einföld í notkun. Ljóst er að mikið er smíðað af hugbúnaði til að mæta eftirspurn 

og samkeppnin er mikil. Það er dýrt að framleiða góðan hugbúnað og því skiptir máli hvernig 

hann er unninn. Notendaprófanir koma hér að góðum notum.  

 

Hartson, Andre og Williges (2001) telja að notendaprófanir hafi verið framkvæmdar í raun frá 

byrjun samskipta manns og tölvu (e. human-computer interaction (HCI)). Þó hafi þær ekki verið 

framkvæmdar á kerfislægan hátt fyrr en upp úr 1990. Því má segja að sviðið sé enn ungt. 

MacDonald og Atwood (2013) flokka sögu notendaprófana í fimm stig. Á fyrsta stiginu sem 

spannar árin á milli 1940 og 1950, kom fram hin fyrsta eiginlega tölva (ENIAC). Þau fáu 

tölvukerfi sem voru í notkun á þessum tíma voru aðallega notaðar til að framkvæma flókna 

útreikninga. Prófanir sem framkvæmdar voru snérust að mestu um að reyna að draga úr tíma 

sem fór í bilanir á kerfum og laga allar villur eins fljótt og mögulegt var. Þannig beindust 

notendaprófanir að því að meta áreiðanleika kerfa og þá aðallega út frá því hve lengi kerfi 

virkuðu án þess að bila (MacDonald og Atwood, 2013). Á öðru stiginu sem spannar árin 1950-

1960 segja MacDonald og Atwood (2013) að tölvur hafi þróast hratt og þær orðið stöðugri og 

áreiðanlegri, þrátt fyrir að vera enn frekar stórar. Á þessum tíma fóru einnig að þróast fyrstu 

forritunarmálin (t.d. Fortran og Cobol). Þetta hafði í för með sér að notendur færðust frá því að 

vera verkfræðingar og yfir í að vera forritarar og tölvunarfræðingar. Áhersla var á að mati 

MacDonald og Atwood (2013) að lágmarka kostnað og því færðust prófanir frá því að mæla hve 

lengi kerfi voru uppi og yfir í það hve fljót kerfi voru. Viðtökupróf (e. acceptance tests) voru 

algeng á þessum tíma. Prófin voru hönnuð til að meta hve lengi það tekur kerfi að vinna úr 

miklum fjölda gagna með sem minnstum niðritíma og sem fæstum villum. Á þriðja stiginu eða á 

árunum 1960-1970 segja MacDonald og Atwood (2013) að fókusinn hafi snúist að hinum 

venjulegu notendum sem notuðu tölvur í öðrum tilgangi heldur en til að forrita, svo sem í 

textavinnslu. Þetta varð til þess að prófarar þurftu að leggja aukna áherslu á að meta hraða 

notandans í staðinn fyrir hraða á kerfinu. Það kemur því ekki á óvart að þessi fræðigrein sem 

fjallaði um samskipti manns og tölvu (e. human computer interaction (HCI)) varð til á þessum 

tíma. Fjórða stigið sem MacDonald og Atwood (2013) nefna spannar árin 1970-2000 en uppúr 

1970 fóru hlutir að gerast hratt í þróun tölvunnar með auknum hraða á örgjörvum, nýjungum 

eins og grafísku viðmóti og mikilli minnkun á stærð og verði tölva. Uppúr 1980 var hugbúnaður 

orðinn svo öflugur að hann var notaður af hinum venjulega notanda án mikillar þjálfunar. Þetta 

varð til þess að notendaprófanir fóru að snúast um nytsemi (e. usability) eða það hve auðveld 

kerfi voru fyrir hinn almenna notanda. Rannsakendur fóru að móta aðferðir eins og Hugsa-

upphátt (e. think-aloud method) og uppúr 1990 komu fram aðferðir eins og Leitaraðferðin (e. 

heuristic evalution) og Hugræn leit (e. cognitive walkthrough). HCI greinin blómstraði á þessum 

tíma og aðalmarkmiðið var eins og áður sagði að mæla nytsemi (e. usability). Fimmta og síðasta 

stigið sem MacDonald og Atwood (2013) fjalla um nær yfir árin frá 2000 og til dagsins í dag. Ör 

þróun hefur orðið í tölvuheiminum með tilkomu allskonar tækja sem hefur orðið til þess að 

áhersla hefur verið lögð á prófanir á notendaupplifun (e. user experience (UX)). MacDonald og 

Atwood (2013) segja jafnframt að í dag sé hægt að flokka prófanir í þrjá flokka; notendaprófanir 

(e. user testing methods), skoðunaraðferðir (e. inspection methods) og vettvangsaðferðir (e. 

field methods). Það eru þó tvö vandkvæði við núverandi notendaprófanir að mati Frøkjær og 

Hornbæk (2008). Í fyrsta lagi þá segja þeir að aðferðirnar taki ekki inn í myndina hvernig 

notendur hugsi og í öðru lagi þá segja þeir að flestar notendaprófanir dagsins í dag gagnist 

einungis ákveðnum tækjum/kerfum en séu ekki nógu almennar.  

 

Í seinni tíð hefur hugtakið „downstream utility“ einnig fest sig í sessi. Law (2006) skilgreinir 

„downstream utility“ sem: „the extent to which the improved or deteriorated usability of a 

system can directly be attributed to fixes that are induced by the results of usability evaluations 

performed on the system“ (Law, 2006: bls. 148). Skilgreiningin gefur til kynna að þeir sem prófa 

notendaviðmót geti því ekki einungis komið lýsingum á vandkvæðum áfram til þeirra sem þróa 

hugbúnað heldur einnig leiðbeiningum um endurbætur. Að koma með prófunaraðferð sem 

stuðlar að endurbótum á hugbúnaðarkerfum er einmitt eitt af markmiðum þessarar 

rannsóknar.  

 

Straumlínustjórnun er aðferð sem notið hefur vinsælda nú í seinni tíð. Samkvæmt Poppendieck 

og Cusumano (2012) þá á hugmyndafræði straumlínustjórnunar rætur sínar að rekja langt aftur 

til Japans og framleiðsluferða Toyota verksmiðjunnar. Þar var lögð áhersla á að skapa verðmæti 

með því meðal annars að minnka sóun. Poppendieck og Poppendieck (2006) tóku þessa hugsun 

skrefinu lengra og yfirfærðu yfir á hugbúnaðarþróun. Poppendieck og Cusumano (2012) flokka 

grundvallaratriði hugmyndafræðinnar í hugbúnaðarþróun niður í sjö þætti; að ná fram eins 

miklu og hægt er (e. optimize the whole), minnka sóun (e. eliminate waste), samþætta gæði (e. 

build quality in), að læra stöðugt (e. learn constantly), hröð afhending (e. deliver fast), að virkja 

alla (e. engage everyone) og að reyna ávallt að bæta sig (e. keep getting better). Það sem þessi 

atriði eiga flest hver sameiginlegt er þessi áhersla sem kemur frá Toyota; að skapa sem mest 

verðmæti með því að minnka sóun eins og mögulegt er. Sóun er að finna á hinum ýmsum 

sviðum samfélagsins og ekki hvað síst þegar kemur að hugbúnaðargeiranum. Poppendieck og 

Poppendieck (2006) fjalla um hina sjö flokka sóunar; ókláraða vinnu (e. partially done work), 

auka fítusa (e. extra features), upprifjun (e. relearning), afhendingu (e. handoffs), verkefnaflakk 

(e. task switching), seinkun (e. delays) og galla eða villur (e. defects). Þessa flokka er hægt að 

nýta til að meta hvernig sóun birtist notendum í kerfum og þannig má betrumbæta þau. Þetta 

gagnast bæði notendum sem og þeim sem þróa hugbúnað. 

 

Markmiðið með þessari rannsókn er tvíþætt: 

 

a) Að þróa prófunaraðferð. Aðferðin felst í því að búa til spurningalista sem byggir á hinum sjö 

flokkum sóunar með áherslu á að meta hversu mikil sóun á vinnutíma notenda stafar af notkun 

ákveðins kerfis.  

 

b) Að meta hversu vel aðferðin reynist. Þessu markmiði verður náð í þremur skrefum. Í fyrsta 

lagi með því að prufukeyra spurningalistann og verður innri vefur Háskólans í Reykjavík, 

MySchool, notaður sem dæmi. Listinn verður lagður fyrir nemendur á fyrsta ári í háskólanum. Í 

öðru lagi verður metið með viðtölum við nemendur hvernig hægt er að endurbæta 

spurningalistann. Að lokum verður skoðað hversu vel aðferðin nýtist þeim sem koma að 

endurbótum, þ.e. hvort hún færi þeim upplýsingar sem þeir hefðu annars ekki fengið en það 

verður gert með viðtali við starfsmann háskólans. 

3. Bakgrunnur 
 

Í þessum kafla verður fjallað um bakgrunninn að þessari rannsókn, þá strauma og stefnur sem 

hafa áhrif á hana. Fjallað verður um agile hugbúnaðarþróun og hugmyndafræði 

straumlínustjórnunar. 

3.1 Agile hugbúnaðarþróun 
 

Straumlínustjórnun á sér bakland í agile aðferðafræðinni. Samkvæmt Shore og Warden (2008) 

þá er agile hugbúnaðarþróun samansafn af aðferðum við hugbúnaðarþróun sem byggðar eru á 

ítrunum og aukningum (e. iterative and incremental development) þar sem þarfir og lausnir 

þróast með hjálp sjálf-stjórnandi teyma. En hvað felst í því að vera „agile“? Samkvæmt Shore og 

Warden (2008) þá er svarið við þeirri spurningu ekki einfalt þar sem agile aðferðir er ekki 

ákveðið ferli sem einstaklingur eða fyrirtæki verða að fylgja algjörlega. Þess í stað er það 

ákveðin skoðun, leið til að hugsa um hugbúnaðarþróun. Agile stefnuyfirlýsingin var sett saman 

árið 2001 af 17 mönnum sem settu nafn á og skilgreindu þessa aðferð sem átti eftir að verða 

áhrifarík í hugbúnaðargeiranum. Snýst hún í grundvallaratriðum um fjögur atriði: 

 

Einstaklinga og samskipti fram yfir ferla og tól 
Nothæfan hugbúnað fram yfir ítarlega skjölun 

Samvinnu við viðskiptavini fram yfir samningaviðræður 
Að brugðist sé við breytingum fram yfir að fylgja áætlun 

 

(„Stefnuyfirlýsing fyrir agile hugbúnaðarþróun“, e.d.) 

 

Þegar aðferðinni er beitt er lögð ríkuleg áhersla á samskipti við viðskiptavini og á milli 

samstarfsaðila sem og að hugbúnaður sé þróaður og afhentur í litlum einingum með sem stystu 

millibili. Áhersla er einnig lögð á samvinnu bæði hugbúnaðarsérfræðinga sem og 

viðskiptafræðinga og að verkefnin séu byggð á áhugasömum einstaklingum sem vinna í litlum 

teymum sem eru sjálf-stjórnandi en þó þannig að einstaklingurinn fái að njóta sín. Reglulegt 

endurmat er einnig mikilvægt („Stefnuyfirlýsing fyrir agile hugbúnaðarþróun“, e.d.). 

 

3.2 Hugmyndafræði straumlínustjórnunar 
 

Samkvæmt Poppendieck og Cusumano (2012) þá er hugtakið „straumlínustjórnun“ tiltölulega 

nýtt en það var fyrst notað á miðjum níunda áratugnum. Uppruna þess má rekja til 

framleiðsluferla Toyota verksmiðjunnar í Japan. Þar var lögð áhersla á að minnka það sem var í 

ferli, að halda öllum vörubirgðum í lágmarki sem og leggja meiri ábyrgð á starfsmenn við að 

stjórna vélum og að hvetja starfsmenn sem vinna við færibandið til að leggja meiri gæði í 

vinnuna (e. build more quality in). Lykilatriði var að Toyota snéri við flæði upplýsingamerkja (e. 

information signals) sem stjórnuðu framleiðsluferlunum. Þetta gerði það að verkum að 

verksmiðjan gat framleitt litlar einingar og skilað af sér rétt fyrir loka samsetningu og 

vörusendingu til söluaðila eins og kallað hefur verið JIT (e. „just-in-time“) og á sama tíma 

minnkað sóun og birgðir. Að minnka sóun er einmitt grundvallaratriði í hugmyndafræði 

straumlínustjórnunar. 

 

3.2.1 Straumlínustjórnun í hugbúnaðarþróun 
 

Það voru þau Mary Poppendieck og Tom Poppendieck (2006) sem yfirfærðu hugmyndafræði 

straumlínustjórnunar yfir á hugbúnaðarþróun og hafa þau skipt hugmyndafræðinni niður í sjö 

grundvallaratriði. 

 

1. Að ná fram eins miklu og hægt er (e. optimize the whole) 

Að mati Poppendieck og Cusumano (2012) ætti straumlínustjórnun í hugbúnaðarþróun að 

byggja á djúpum skilningi á því hvað viðskiptavinurinn vill fá. Að uppgötva hvað 

viðskiptavinurinn vill fá og hvað hann metur er hins vegar ekki auðvelt. Verðmæti hugbúnaðar 

er ekki að finna í hugbúnaðinum sjálfum heldur afurðinni, þ.e. bílnum sem framleiddur er eða  

vefsíðunni sem selur vörur og svo framvegis. Verðmæti hugbúnaðarins er auk þess ekki að finna 

einungis í þróunarferlinu sjálfu, heldur einnig í hönnunarstiginu og innleiðingunni. Þannig segja 

Poppendieck og Cusumano (2012) að það þurfi að taka heildarmyndina inn í ferlið til að ná utan 

um það verðmæti sem skapast. 

 

2. Minnka sóun (e. eliminate waste) 

Hvað straumlínustjórnun varðar þá er sóun samkvæmt Poppendieck og Cusumano (2012) allt 

það sem ekki skapar verðmæti fyrir viðskiptavininn beint eða bætir við þekkingu um það 

hvernig hægt er að koma því verðmæti til skila á sem áhrifaríkastan hátt. Stærstur hluti sóunar í 

hugbúnaðarþróun er að mati höfunda ónauðsynlegir fítusar (e. unnecessary features), týnd 

þekking (e. lost knowledge), ókláruð vinna (e. partially done work), afhending (e. handovers) og 

fjölverkavinnsla (e. multitasking), svo ekki sé minnst á þann tíma sem fer í að leita, finna og laga 

villur. Nánar verður fjallað um sóun í næsta undirkafla. 

3. Samþætting gæða  (e. build quality in) 

Að samþætta sleitulaust litlar einingar af hugbúnaði inn í stærra kerfi er talið vera besta 

verklagið að mati Poppendieck og Cusumano (2012). Það er einnig eitt af grundvallaratriðum 

straumlínustjórnunar í hugbúnaðarþróun. 

 

4. Að læra stöðugt (e. learn constantly) 

Þegar allt kemur til alls þá snýst þróun um að skapa þekkingu að mati Poppendieck og 

Cusumano (2012) og festa þá þekkingu í vörunni. Að mati höfunda eru tvær leiðir til að ná þessu 

fram, hvaða leið er valin fer eftir samhenginu. Í fyrsta lagi er hægt að skoða mismunandi 

möguleika á breytingum sem eru kostnaðarsamar, svo sem val á forritunarmáli, hönnun og svo 

framvegis. Það er, að seinka mikilvægum ákvörðunum alveg fram á síðustu stundu og taka síðan 

ákvörðun út frá bestu möguleikunum á þeim tíma. Þetta er oft kallað „að læra fyrst nálgunin“ 

(e. learn first approach). Seinni leiðin er að byrja smátt á fáum aðgerðum í kerfinu og velja þær 

aðgerðir út frá ábendingum frá viðskiptavinum. Þessi aðferð kemur í veg fyrir að búnir séu til 

endalausir fítusar sem viðskiptavinum finnst síðan ekki verðmætir. Að mati höfunda er hægt að 

nota þessar aðferðir saman á skilvirkan hátt. 

 

5. Hröð afhending (e. deliver fast) 

Samkvæmt Poppendieck og Cusumano (2012) þá er lögð mikil áhersla á það að gefa út virkandi 

hugbúnað reglulega og oft í straumlínustjórnun í hugbúnaðarþróun. Þetta getur verið vikulega, 

daglega eða jafnvel jafn óðum. Poppendieck og Cusumano (2012) telja að slíkt skili sér í auknum 

gæðum. 

 

6. Að virkja alla (e. engage everyone) 

Poppendieck og Cusumano (2012) telja að þetta atriði sé mikilvægt. Þegar hugbúnaður er 

þróaður á þann hátt sem hann er gerður samkvæmt straumlínustjórnun, það er, að litið sé á að 

hugbúnaður flæði áfram þá er nauðsynlegt að fá alla aðila með. Ekki er nóg að hafa 

hugbúnaðardeild í fyrirtæki sem sér um alla hugbúnaðarvinnu heldur þarf að virkja alla í kring.  

 

7. Að reyna ávallt að bæta sig (e. keep getting better) 

Þetta er einfalt atriði að mati Poppendieck og Cusumano (2012). Samkvæmt straumlínustjórnun 

þá skiptir engu máli hve vel hlutir virka, það er alltaf hægt að gera betur. 

 

Nú þegar farið hefur verið í gegnum öll sjö grundvallaratriði hugmyndafræðinnar í 

straumlínustjórnun þá er tvennt sem stendur upp úr; að skapa verðmæti og að eyða sóun sem 

kemur í veg fyrir verðmætasköpun. Því er við hæfi að skoða sóun aðeins nánar. 

3.2.2 Sóun 

Samkvæmt Poppendieck og Poppendieck (2006) þá er aðal orsök sóunar í hugbúnaðarþróun að 

finna í flækjustigi kóða. Flókinn kóði er viðkvæmur og brotnar auðveldlega. Það gerir það að 

verkum að það er nánast ómögulegt að framkvæma breytingar á auðveldan hátt. Lausnin á því 

er hins vegar að þeirra mati að skrifa minni kóða og er fyrsta skrefið að takmarka fítusa. Hver 

fítus sem forrita á þarf því að sanna sig áður en farið er í kóðun. Besta nálgunin er að þeirra mati 

að skipta hugbúnaðinum upp í „minimum useful feature sets“ (Poppendieck og Poppendieck: 

2006: bls. 71) og innleiða síðan hvert og eitt með því að byrja á því sem hefur hæstan forgang. 

Þannig kemst kerfið fyrr í notkun og viðskiptavinurinn hefur meiri tíma til að koma með 

athugasemdir sem auðvelt er að bregðast við. Þetta veldur því einnig að flækjustig kóðans 

verður ekki eins mikið. 

 

Í upprunalegu hugmyndafræði straumlínustjórnunar sem kom frá Toyota verksmiðjunni er 

fjallað um hina sjö flokka sóunar í iðnaði. Poppendieck og Poppendieck (2006) tóku þessa 

flokkun skrefinu lengra og færðu yfir á hugbúnaðarþróun. Í töflunni hér fyrir neðan má sjá þessa 

flokka; bæði í iðnaði og hugbúnaðarþróun.  

 

 

Iðnaður Hugbúnaðarþróun 

In-Process Inventory Partially Done Work 

Over-Production Extra Features 

Extra Processing Relearning 

Transportation Handoffs 

Motion Task Switching 

Waiting Delays 

Defects Defects 

(Poppendieck og Poppendieck, 2006: bls. 74). 

 

Að mati Poppendieck og Poppendieck (2006) er nauðsynlegt að komast að því hvar sóun er að 

finna til þess að minnka kostnað og til að hægt sé að búa til hugbúnað sem nýtist sem best. Til 

þess hins vegar að finna sóun er nauðsynlegt að átta sig á því í hverju hún getur falist og til þess 

hafa Poppendieck og Poppendieck (2006) skipt sóun niður í sjö flokka út frá upprunalegu 

hugmyndafræði straumlínustjórnunar eins og fyrr segir. Þessir sjö flokkar sóunar eru að stórum 

hluta grunnurinn að aðferðafræði straumlínustjórnunar því eins og áður sagði þá snýst 

aðferðafræðin út á það að minnka sóun til þess að skapa sem mest verðmæti. Að búa til 

prófunaraðferð út frá þessum sóunarflokkum er því í raun leið til að skapa verðmæti. Í næsta 

kafla verður sóunarflokkunum lýst nánar og þeir tengdir við gerð prófunaraðferðarinnar. 

4. Prófunaraðferðin - Mat á sóun notenda 
 

Í þessum kafla verður prófunaraðferðinni lýst nánar ásamt hinum sjö flokkum sóunar. Flokkarnir 

verða einnig tengdir við einstaka spurningar í spurningalistanum. 

4.1 Lýsing á aðferðinni 
 

Til að meta hvernig sóun birtist notendum kerfa var spurningalisti hannaður út frá hinum sjö 

flokkum sóunar í hugbúnaðarþróun. Spurningalistinn var aðlagaður að kerfinu MySchool og 

innihélt 27 spurningar. Af þeim voru 22 spurningar um sóun en fimm spurningar voru um 

bakgrunn svarenda og óskir um áframhaldandi þátttöku í rannsókninni. Hér fyrir neðan má sjá 

hvernig spurningarnar skiptust niður á sóunarflokkana. 

 

Flokkur Fjöldi spurninga 

Ókláruð vinna (e. partially done work) 2 

Auka fítusar (e. extra features) 7 

Upprifjun (e. relearning) 2 

Afhending (e. handoffs) 4 

Verkefnaflakk (e. task switching) 2 

Seinkun (e. delays) 3 

Gallar eða villur (e. defects) 2 

 

Hægt er að sjá listann í heild sinni aftast í skýrslunni í viðauka 1. 

 

Hér fyrir neðan verður fjallað um hina sjö flokka sóunar sem Poppendieck og Poppendieck 

(2006) hafa aðlagað að hugbúnaðarþróun og þeirra tengsl við spurningar í spurningalistanum. 

 

1. Ókláruð vinna (e. partially done work) 

Samkvæmt Poppendieck og Poppendieck (2006) þá er markmiðið að skila af sér innleiddum, 

prófuðum, skjalföstum og nothæfum kóða í réttri röð og á öruggan hátt þegar hugbúnaður er 

forritaður. Til að ná þessum markmiðum er vinnunni skipt niður í litla búta eða ítranir. Höfundar 

nefna fimm dæmi um ókláraða vinnu: 

 Ókóðuð skjölun. Hönnunar- og þarfaskýrslur ættu ekki að sitja í hillunni of lengi. Þarfir 

breytast og því þarf að taka það inn í myndina. 

 Ósamstilltur kóði. Þegar náð er í kóða af sameiginlegu samstæðustjórnunarkerfi þá er 

mikilvægt að senda allar breytingar sem hver og einn gerir reglulega inn. Það er 

einfaldlega vegna þess að þeim mun lengur sem unnið er í hverju horni án þess að senda 

inn kóða, þeim mun erfiðara er að sameina hann. 

 Óprófaður kóði. Að skrifa kóða án þess að vera með leið til að finna villur strax er að 

mati Poppendieck og Poppendieck (2006) fljótlegasta leiðin til að byggja upp lager af 

ókláruðum kóða. Þegar mælt er hve mikill kóði er tilbúinn þá ætti að gilda lögmálið að ef 

kóðinn er ekki samþættur, prófaður og samþykktur þá telst hann ekki með. 

 Óskjalfestur kóði. Ef þörf er á skjölun þá ætti hún að vera framkvæmd á sama tíma og 

kóðinn er forritaður. Best væri ef kóðinn væri það lýsandi að ekki væri þörf á 

annarskonar skjölun. Nauðsynlegt er að spyrja sig reglulega hvort að kóðinn sem 

skrifaður er sé í raun nauðsynlegur fyrir viðskiptavininn.  

 Óinnleiddur kóði. Innleiða ætti kóða eins oft og umhverfið leyfir. Viðskiptavinir eiga oft 

auðveldara með að taka inn breytingar sem koma inn í litlum bútum, eru fljótari að læra 

á þær og það lágmarkar alla truflun. 

 

Við vinnslu á þessum fyrsta flokki var búin til spurningin:  

 „Hversu oft eða sjaldan hefur þú rekist á eitthvað í MySchool sem er að þínu mati 

óklárað?“. Jafnframt voru notendur beðnir um að gefa dæmi um slíkt. 

 

2. Auka fítusar (e. extra features) 

Í framleiðslukerfum Toyota verksmiðjunnar var lögð mikil áhersla á að offramleiðsla væri versta 

sóunin í iðnaði. Að sama skapi halda Poppendieck og Poppendieck (2006) því fram að versta 

sóunin í hugbúnaðarþróun sé að bæta við fítusum sem ekki eru nauðsynlegir. Ef það liggur ekki 

beint við að það þurfi einhvern ákveðinn fítus þá eigi einfaldlega að sleppa honum. 

 

Þessi flokkur vakti upp ýmsar spurningar og enduðu því sjö spurningar í þessum flokki í 

spurningalistanum. Spurningarnar voru: 

 „Hversu sammála eða ósammála ertu eftirfarandi fullyrðingu: Í MySchool eru of margir 

fítusar (þ.e. virknimöguleikar)?“ 

 „Er eitthvað í MySchool sem þú hefur aldrei notað?“ Jafnframt voru notendur beðnir um 

að gefa dæmi. 

 „Er eitthvað í MySchool sem þér finnst vera óþarft?“ Hér voru notendur einnig beðnir 

um að nefna dæmi. 

 „Hversu sammála eða ósammála ertu eftirfarandi fullyrðingu: Kerfið er of flókið?“. Hér 

eins og áður voru notendur beðnir um að nefna dæmi. 

 

3. Upprifjun (e. relearning) 

Samkvæmt Poppendieck og Poppendieck (2006) þá er það stórt vandamál þegar kemur að sóun 

í hugbúnaðargeiranum að fólk á það til að gleyma því hvað það er eða var að vinna að. Þannig 

eru sömu hlutirnir oft framkvæmdir aftur. Önnur leið til að sóa þekkingu er að horfa framhjá 

þeirri þekkingu sem einstaklingurinn kemur með inn á vinnustaðinn. Þetta er að mati 

Poppendieck og Poppendieck (2006) mun alvarlegra en að einfaldlega gleyma eigin þekkingu. 

 

Út frá þessum flokki voru eftirfarandi spurningar settar fram í spurningalistann: 

 „Hversu sammála eða ósammála ertu eftirfarandi fullyrðingu: Það var auðvelt að læra á 

MySchool?“ 

 „Hversu mikið eða lítið finnst þér þú þurfa að rifja upp í tengslum við notkun á MySchool 

þegar ný önn byrjar?“ 

 

4. Afhending (e. handoffs)  

Poppendieck og Poppendieck (2006) lýsa afhendingu sem svipað því að láta einhvern sem ekki 

kann að hjóla fá hjól. Þú getur látið viðkomandi fá leiðbeiningabækling um hvernig á að hjóla en 

það mun ekki hjálpa. Betra væri að aðstoða manneskjuna og kenna henni að hjóla. Allt í einu er 

þekkingin komin og viðkomandi getur hjólað án þess að geta í raun útskýrt hvers vegna. Þetta er 

nokkuð sem kallast undanskilin þekking (e. tacit knowledge). Þegar vinnu í 

hugbúnaðargeiranum er komið áfram á næsta einstakling þá verður alltaf eitthvað eftir af 

þessari undanskildu þekkingu í huga þess sem sendir verkið áfram. Vegna þess hver erfitt er að 

deila undanskilinni þekkingu þá verður afhending alltaf til þess að einhver þekking tapast, stóra 

spurningin er hvernig er hægt að takmarka þá sóun.  

 

Fjórar spurningar voru gerðar sem tilheyra þessum flokki og enduðu í spurningalistanum: 

 „Hversu oft eða sjaldan hefur þú lent í því að MySchool stýri þér þannig að þú getir ekki 

klárað eitthvað sem þú varst byrjuð/byrjaður á?“. Hér voru notendur jafnframt beðnir 

um að nefna dæmi. 

 „Færð þú tilkynningu um að verkefni sé lokið, þ.e. að einkunn hafi verið birt fyrir skilað 

verkefni?“ 

 „Hversu góður eða slæmur finnst þér stuðningurinn í kerfinu vera fyrir það að fá 

athugasemdir kennara við verkefni sem þú hefur skilað?“ 

5. Verkefnaflakk (e. task switching) 

Þar sem hugbúnaðarþróun krefst oftast mikillar einbeitingar þá er sá verknaður að vaða úr einu 

ókláruðu verkefni yfir í annað nokkuð sem Poppendieck og Poppendieck (2006) kalla mikla 

sóun. Það spillir einbeitingu, tekur tíma og kostar þar af leiðandi peninga. Auk þess þá er einnig 

mikil sóun í því að reyna að vinna að mörgum verkefnum í einu. Best er í raun að vinna að einu 

verkefni í einu og klára það algjörlega áður en farið er yfir í það næsta. Þannig verður til ákveðin 

verðmætasköpun. 

 

Svona verkefnaflakk varð til þess að spurningin um truflun í kerfi vaknaði: 

 „Hversu oft eða sjaldan finnst þér þú lenda í einhverskonar truflun þegar þú ert að nota 

kerfið?“. Notendur voru beðnir um að nefna dæmi um slíkar truflanir. 

 

6. Seinkun (e. delays) 

Samkvæmt Poppendieck og Poppendieck (2006) þá á stór hluti sóunar í hugbúnaðargeiranum 

sér stað þegar beðið er eftir að einstaklingur klári einhverja vinnu. Forritari þarf að vita hvað 

kóðinn á að gera nákvæmlega en ef honum vantar einhverjar upplýsingar þá á hann að geta 

fengið þær á þeim tíma sem honum vantar þær, ekki fyrr og ekki seinna. Fullskipuð teymi sem 

eru staðsett á sama stað og vinna í stuttum ítrunum með reglulegri endurgjöf geta komið í veg 

fyrir mikla sóun. 

 

Hér fjalla Poppendieck og Poppendieck (2006) um hugbúnaðarþróun en þegar þessi flokkur er 

hugsaður út frá notandanum þá vöknuðu upp eftirfarandi spurningar sem fóru síðan í 

spurningalistann: 

 „Hversu oft eða sjaldan lendir þú í því að finnast MySchool kerfið tefja þig?“ 

 „Hversu sammála eða ósammála ert þú eftirfarandi fullyrðingu: Mér finnst MySchool 

kerfið vera hægvirkt?“ 

 „Hversu sammála eða ósammála ertu eftirfarandi fullyrðingu: Mér finnst ég þurfa að 

framkvæma of mörg skref til að ná settu markmiði?“ 

 

7. Gallar eða villur (e. defects) 

Samkvæmt Poppendieck og Poppendieck (2006) ætti allur kóði að vera prófaður snemma í 

ferlinu bæði með einingaprófunum og viðtökuprófunum. Þrátt fyrir að farið sé eftir slíkum 

lögmálum þá tekst villum alltaf að lauma sér inn í kóða. Þetta má koma í veg fyrir með hjálp 

prófunarsérfræðinga sem beita könnunarprófunum snemma í öllu ferlinu. Þegar villa finnst þá 

er búið til próf til að koma í veg fyrir að samskonar villa komi aftur upp. Best er að finna villur í 

kerfinu sem allra fyrst og því telja höfundar að mikilvægt sé til dæmis að skrifa einingapróf áður 

en kóðinn sjálfur er skrifaður.  

 

Gallar eða villur er þó oft að finna í kerfum og eftirfarandi spurningar vöknuðu um slíkt er 

varðar notandann: 

 „Hversu sammála eða ósammála ert þú eftirfarandi fullyrðingu: Mér finnst MySchool 

kerfið vera óþjált?“ 

 „Hversu sammála eða ósammála ert þú eftirfarandi fullyrðingu: Mér finnst MySchool 

kerfið vera óskýrt?“ 

5. Notkun prófunaraðferðar 
 

Í þessum kafla verður því lýst hvernig spurningalistinn var prufukeyrður og þeim niðurstöðum 

sem fengust við það. 

 

5.1 Aðferð 
 

Spurningalistinn var lagður fyrir alla nemendur á fyrsta ári í Háskólanum í Reykjavík en þeir eru 

um 1400 talsins. Þessi hópur var valinn með tilliti til þess að notendur voru tiltölulega nýir 

kerfinu en hafa þó kynnst því nokkuð vel á þeim tíma sem liðinn er frá vetrarbyrjun. Þegar 

spurningalistinn var tilbúinn þurfti að fá leyfi til að senda hann út. Það var fengið í gegnum 

nemendabókhald háskólans og var hann sendur þaðan í tölvupósti til nemenda á fyrsta ári. Alls 

svöruðu 141 einstaklingur könnuninni og var því svarhlutfall um 10%. 

  

5.2 Niðurstöður af notkun spurningalista 

5.2.1 Bakgrunnur svarenda 

 

Eins og fyrr segir þá var spurningalistinn sendur út á nemendur á fyrsta ári í Háskólanum í 

Reykjavík. Flestir svarendur komu úr tölvunarfræðideild eða 49% eins og sjá má á skífuritinu hér 

fyrir neðan. Nemendur úr tækni- og verkfræðideild voru 25%, 20% komu úr viðskiptafræðideild 

og að lokum voru 6% úr lagadeild. 

 

 

 



20 

Mikill meirihluti, eða 73% höfðu lokið 0-30 ECTS einingum sem rennir stoðum undir það að 

listinn hafi verið sendur nemendum á fyrsta ári. Flestir höfðu einnig notað kerfið í 0-1 önn eða 

55%. 

 

5.2.2 Skoðun á kerfinu MySchool 
 

Hér fyrir neðan má sjá niðurstöður spurningalistans. 

 

Flokkur Spurning Oft Sjaldan Aldrei Veit ekki 

Ókláruð vinna Hversu oft eða sjaldan hefur þú rekist 
á eitthvað í MySchool sem er að þínu 

mati óklárað? 

 19% 50% 18% 3% 

Afhending Hversu oft eða sjaldan hefur þú lent í 
því að MySchool stýri þér þannig að þú 
getir ekki klárað eitthvað sem þú varst 

byrjuð/byrjaður á? 

3% 35% 26% 36% 

 

 

Flokkur Spurning Oft  Sjaldan Hvorki né Aldrei 

Verkefnaflakk Hversu oft eða sjaldan finnst þér þú 
lenda í einhverskonar truflun þegar 

þú ert að nota kerfið? 

22% 31% 31% 16% 

Seinkun Hversu oft eða sjaldan lendir þú í því 
að finnast MySchool kerfið tefja þig? 

19% 42% 30% 9% 

 

 

Flokkur Spurning Sammála Ósammála Hvorki né 

Auka fítusar Hversu sammála eða ósammála ertu 
eftirfarandi fullyrðingu: Í MySchool eru 

of margir fítusar (þ.e. 
virknimöguleikar)? 

64% 12% 24% 

Auka fítusar Hversu sammála eða ósammála ertu 
eftirfarandi fullyrðingu: Kerfið er of 

flókið? 

32% 38% 30% 

Auka fítusar Hversu sammála eða ósammála ertu 
eftirfarandi fullyrðingu: Mér finnst ég 
þurfa að framkvæma of mörg skref til 

44% 25% 31% 

að ná settu markmiði? 

Upprifjun Hversu sammála eða ósammála ertu 
eftirfarandi fullyrðingu: Það var auðvelt 

að læra á MySchool? 

78% 10% 13% 

Seinkun Hversu sammála eða ósammála ert þú 
eftirfarandi fullyrðingu: Mér finnst 

MySchool kerfið vera hægvirkt? 

30% 34% 36% 

Gallar eða villur Hversu sammála eða ósammála ert þú 
eftirfarandi fullyrðingu: Mér finnst 

MySchool kerfið vera óþjált? 

41% 22% 37% 

Gallar eða villur Hversu sammála eða ósammála ert þú 
eftirfarandi fullyrðingu: Mér finnst 

MySchool kerfið vera óskýrt? 

34% 39% 27% 

 

 

Flokkur Spurning Já Nei Stundum 

Auka fítusar Er eitthvað í MySchool sem þú hefur aldrei 
notað? 

91% 9% Ekki  
valmöguleiki 

Auka fítusar Ert eitthvað í MySchool sem þér finnst vera 
óþarft? 

52% 48% Ekki  
valmöguleiki 

Afhending Færð þú tilkynningu um að verkefni sé lokið, 
þ.e. að einkunn hafi verið birt fyrir skilað 

verkefni? 

60% 8% 33% 

 

 

Flokkur Spurning Mikið Lítið Hvorki né Ekkert 

Upprifjun Hversu mikið eða lítið finnst þér þú þurfa 
að rifja upp í tengslum við notkun á 

MySchool þegar ný önn byrjar? 

Mikið 
2% 

Lítið 
47% 

Hvorki né 
13% 

Ekkert 
38% 

 

 

 

Flokkur Spurning Góðir Slæmur Hvorki né 

Afhending Hversu góður eða slæmur finnst þér stuðningurinn í 
kerfinu vera fyrir það að fá athugasemdir kennara 

við verkefni sem þú hefur skilað? 

Góður 
27% 

Slæmur  
31% 

Hvorki né  
43% 

5.2.3 Skoðun á kerfinu MySchool - Opnar spurningar 
 

Í spurningalistanum má finna sex opnar spurningar og var góð svörun í þeim. Hér fyrir neðan má 

sjá smá samantekt á helstu svörum. 

 

Spurning Samantekt á svörum 

Getur þú nefnt einhver dæmi um 
eitthvað sem þú hefur rekist á sem 
er að þínu mati óklárað? 

Hér nefndu svarendur ýmislegt en það sem kom oftast upp var 

að fyrirlestraspilarinn virtist ókláraður sem og allt í tengslum 

við atburðalistann og nemendafélagið. Einnig nefndu nokkrir 

að netprófin virtust ekki vera tilbúin til notkunar. 

Getur þú nefnt einhver dæmi um 

eitthvað í MySchool sem þú hefur 

aldrei notað? 

Við þessari spurningu var mikil svörun og voru svarendur 

nokkuð sammála í þeim efnum. Flestir nefndu valmöguleika 

undir „skólinn“, „gögnin mín“ og „tæknileg aðstoð“ en það eru 

frekar margir fítusar þar undir. Einnig var vinsælt að nefna 

fítusa eins og skilaboð og klúbbar. 

Getur þú nefnt einhver dæmi um 

eitthvað í MySchool sem þér finnst 

vera óþarft? 

Við þessari spurningu komu fram svipuð svör og spurningunni 

hér að ofan. Algengast var að svarendur nefndu klúbba, 

skilaboð og allt undir flipanum „skólinn“.  

Getur þú nefnt einhver dæmi um 

eitthvað sem þér finnst vera of 

flókið? 

Það sem flestir nefndu hér var að kerfið hefði of marga fítusa. 

Einnig nefndu einhverjir að þeir ættu stundum erfitt með að 

átta sig á hvar þeir væru staddir og að það vanti meira 

samræmi í heildarmynd kerfisins.  

Getur þú nefnt einhver dæmi um að 

MySchool stýri þér þannig að þú 

getir ekki klárað eitthvað sem þú 

varst byrjuð/byrjaður á? 

Þessi spurning fékk minnstu svörunina af opnu spurningunum. 

Það sem svarendur nefndu þó helst hér var niðritími kerfisins 

sem getur verið til ama. 

Getur þú nefnt einhver dæmi um 

truflun? 

Hér nefndu svarendur einna helst að niðritími væri mikill og oft 

erfitt að komast inn í kerfið. Einnig fannst mörgum kerfið vera 

hægvirkt og þannig truflandi.  

 

 

Þrátt fyrir að hér hafi verið farið í gegnum helstu niðurstöður spurningalistans þá er vert að taka 

það fram að allar niðurstöður má finna í viðauka 2.  

5.2.4 Mat höfundar á prófunaraðferðinni 

 

Það sem kom höfundi einna helst á óvart hvað spurningalistann varðar, var hve mikil svörun var 

í opnu spurningunum. Svarendur voru líka að mörgu leyti jákvæðari heldur en höfundur hefði 

búist við miðað við hvernig talað er um kerfið innan skólans. Ef til vill má rekja það til þess að 

þeir sem svöruðu listanum voru á fyrsta ári eða að höfundur hafi einfaldlega haft ranga 

hugmynd um kerfið. Hvort sem það er, þá virtist spurningalistinn hjálpa til við að leiða hið rétta í 

ljós. 

 

Prófunaraðferðin sem slík var að mati höfundar einföld í framkvæmd en um leið gefur hún 

miklar vísbendingar um það hvað er vel gert og hvað má betur fara í kerfinu. Þannig telur 

höfundur að aðferðin geti nýst við endurbætur á kerfum og einnig í reglulegu endurmati sem er 

nauðsynlegt á þessu sviði sem öðrum. 

6. Mat á árangri af notkun aðferðarinnar 
 

Þessi kafli er í raun tvíþættur. Í fyrri hlutanum er fjallað um viðtöl sem tekin voru við þrjá 

nemendur sem höfðu svarað spurningalistanum til að fá fram atriði sem gætu nýst við að 

betrumbæta prófunaraðferðina þannig að hún nýtist sem best. Í seinni hluta kaflans er fjallað 

um viðtal sem tekið var við starfsmann Háskólans í Reykjavík til að meta það hvernig hægt er að 

nýta prófunaraðferðina við endurbætur á kerfum. 

 

6.1 Viðtöl við nemendur 
 

Tekin voru viðtöl við þrjá nemendur á fyrsta ári í Háskólanum í Reykjavík. Í lok spurningalistans 

var nemendum gefinn kostur á að taka þátt í þessum seinni hluta rannsóknarinnar og voru 21 

nemandi eða um 15% sem svöruðu því játandi. Þrír nemendur voru valdir úr þessum hópi af 

handahófi, einn úr hverri þeirri deild sem flest svör voru frá, þ.e. tölvunarfræðideild, tækni- og 

verkfræðideild og viðskiptafræðideild. Öllum viðmælendum var heitið fullum trúnaði og 

nafnleynd og voru viðtölin tekin upp en þeim eytt að lokinni greiningarvinnu. Viðtölin við 

nemendur voru tekin í Háskólanum í Reykjavík og stóðu yfir í um hálfa klukkustund. Nemendum 

voru sýndir spurningalistinn sem þeir höfðu svarað áður og spurðir út í einstaka spurningar sem 

og listann í heild sinni; upplifun þeirra af honum, hvað var vel gert og hvað mátti betur fara. 

 

Viðtöl við þessa þrjá nemendur leiddi ýmislegt sameiginlegt í ljós. Þeir voru allir frekar jákvæðir 

fyrir spurningalistanum og fannst spurningarnar í heild sinni skýrar. Einnig fannst þeim listinn 

hæfilega langur en það tók þá 3-7 mínútur að svara honum. Nemandinn úr 

tölvunarfræðideildinni var sérstaklega ánægður með að fá að svara listanum í ljósi þess að hann 

snérist um MySchool og vonaðist hann til að listinn yrði nýttur við endurbætur á kerfinu. 

Viðmælendur áttu erfiðast með að svara opnu spurningunum þar sem þeir töldu að þær 

krefðust meiri hugsunar eða eins og viðmælandinn úr viðskiptafræðideild orðaði það: „Opnu 

spurningarnar voru kannski erfiðastar, þegar maður lendir í einhverju í MySchool þá bölvar 

maður því en svo þegar maður á að segja frá slíkum atriðum þá er maður fljótur að gleyma“. 

Hann bætti þó við að honum fyndist gott að fá tækifæri til að íhuga svona atriði og rifja upp þó 

svo að hann hafi ekki alltaf verið viss um hve ítarlegur hann ætti að vera. Viðmælendur voru 

sammála um að opnu spurningarnar væru að þeirra mati bestar, þar sem þær gáfu þeim 

tækifæri til að koma sínum skoðunum virkilega á framfæri. Viðmælandinn úr tölvunarfræðinni 

fannst sérstaklega gott að geta komið skoðunum sínum á framfæri hvað varðar offramboð af 

fítusum í kerfinu. 

Þegar viðmælendur voru spurðir um hvort einhverjar spurningar væru óskýrar eða orkuðu 

tvímælis þá nefndi viðmælandinn úr viðskiptafræðideildinni spurningu 4 („Hversu oft eða 

sjaldan hefur þú rekist á eitthvað í MySchool sem er að þínu mati óklárað?“) þar sem hann var 

ekki alveg viss um hvað átt var við með hugtakinu „óklárað“. Honum fannst spurning 13 einnig 

svolítið ruglandi þar sem spurt er um stuðning í kerfinu fyrir athugasemdir kennara. 

Viðmælandinn úr tölvunarfræðideildinni nefndi að honum fyndist svolítið óskýrt munurinn á 

„óskýrt“ og „óþjált“ kerfi, en að hans mati var verið að spyrja um sama hlutinn. 

 

Viðmælendur voru sammála um að svarmöguleikarnir væru góðir en þó nefndi viðmælandinn 

úr tölvunarfræðideildinni að hann hefði stundum viljað sjá fleiri „veit ekki“ valmöguleika þar 

sem að nauðsynlegt var að svara öllum spurningum. Hinir tveir viðmælendurnir töldu þó ekki 

þörf á fleiri valmöguleikum og nefndi nemandinn úr tækni- og verkfræðideild að hann hefði oft 

lent í að það vantaði valmöguleika þegar hann væri að svara nemendakönnunum en ekki í þetta 

skiptið. Var hann sérstaklega ánægður með það og taldi að það sýndi meðal annars að könnunin 

væri vel unnin. 

 

Nemendur voru almennt mjög jákvæðir gagnvart spurningalistanum og töldu að hann virkaði 

heilt yfir mjög vel. Þeir nefndu að listinn væri ítarlegur og vandlega unninn en um leið krefjandi 

þar sem hann krafðist þess að svarendur hugsuðu sig vel um áður en þeir svöruðu, sérstaklega 

opnu spurningunum.  

 

6.2 Viðtal við starfsmann HR 
 

Tekið var viðtal við starfsmann Háskólans í Reykjavík til að fá fram hans skoðanir á niðurstöðum 

prófunaraðferðarinnar og hvernig hann telur að hægt sé að nýta prófunaraðferðina við 

endurbætur á kerfum. Viðtalið við starfsmann háskólans var einnig tekið í Háskólanum í 

Reykjavík og stóð það yfir í um 40 mínútur. Starfsmanninum var heitið fullum trúnaði og 

nafnleynd og var viðtalið tekið upp en því eytt að lokinni greiningarvinnu. Starfsmanni voru 

sýndar hráar niðurstöður spurningalistans eins og þær koma fyrir í viðauka 2 og hann beðinn 

um að tjá sig um einstaka spurningar og svör við þeim sem og listann í heild sinni.  

 

Í Háskólanum í Reykjavík er unnið að forritun á heildstæðu innraneti sem meðal annars á að 

koma í staðinn fyrir MySchool. Þessi vinna er unnin einungis af nemendum og hefur hún staðið 

yfir í rúmt ár en enn er þó langt í land. Lítið hefur verið framkvæmt af prófunum á kerfinu að 

sökum þess hve stutt á veg það er komið en þó hefur einn hópur nemenda tekið viðtöl, þá 

aðallega við kennara, til að undirbúa gerð verkefnakerfis. Þegar starfsmaðurinn var spurður út í 

hans mat á MySchool eins og það er í dag þá telur hann að það sé löngu tímabært að skoða 

endurbætur á því. Hann telur þó að nemendur sjái minnst af göllunum við kerfið þar sem þeir 

notist við svo lítinn part af heildarmyndinni. Það sé í raun ekkert sem stoppar nemendur eða 

eins og hann orðaði það: „Við getum sagt að svona akkilesarhæll MySchool sé að það er búið að 

gera of mikið, og það er búið að gera of mikið af valmöguleikum og það er hægt að gera hlutina 

á svo ofboðslega mörgum stöðum og það vantar svona heildarhönnun og heildarhugsun í 

kerfið“. Þarna minnist hann á of marga fítusa sem finna má í kerfinu sem eru hreinlega aldrei 

notaðir. Hann nefndi að kerfið sé barn síns tíma og sé að reyna að gera of mikið; of marga hluti 

sem eru hreinlega ekki nauðsynlegir. 

 

Viðmælandinn var beðinn um að skoða niðurstöður spurningalistans vel og ræða þær. Lítið kom 

honum á óvart. Hann taldi að nemendur á fyrsta ári noti afmarkaðan hluta af kerfinu og að sá 

hluti sé í nokkuð góðu lagi. Taldi hann niðurstöðurnar sýna það sama og hann hefur komist að á 

undanförnum árum og þá sérstaklega eftir að byrjað var að íhuga endurbætur á kerfinu; að 

kerfið sé orðið of stórt og fullt af fítusum sem lítið séu notaðir. Gott sé þó að fá staðfest þessi 

atriði með svona prófun. Hann telur málið þó ekki vera svo einfalt að hægt sé að fækka fítusum 

því að eins og hann segir: „Það eru bara 20% fítusa í kerfinu sem notendur nota en gallinn er sá 

að það eru ekki alltaf sömu 20% hjá notendum“. Að beita svona prófun gefur þó skýrari mynd af 

því hvaða fítusar flestir notendur nota og hvernig þeir nota kerfið. Viðmælandinn stoppaði á 

spurningu níu, þar sem spurt er hve auðvelt viðkomandi finnist að læra á kerfið. Hann benti á: 

„Þetta er svona ein af undrum MySchool eiginlega, að kerfi sem er í raun svona böggað, að það 

skuli þó virka svona vel fyrir tiltekna notendur“ og hann er alveg sammála því. Það er að hans 

mati auðvelt að læra á kerfið og nota það dags daglega. Einu svörin sem komu honum eitthvað 

á óvart voru í raun niðurstöður við spurningu 14 („Hversu oft eða sjaldan finnst þér þú lenda í 

einhverskonar truflun þegar þú ert að nota kerfið?“). Að hans mati hefur kerfið oft verið erfitt í 

byrjun annar og því hefði hann búist við að fleiri notendur hefðu verið að lenda í vandræðum 

með „timeout“.   

 

Þegar viðmælandinn er spurður út í spurningalistann í heild sinni þá nefnir hann eins og áður 

sagði að lítið hefði komið honum á óvart. Þó sé gott að fá svona niðurstöður staðfestar. Hann 

bendir á að:  

 

„Það sem maður svona lærir af þessu, gagnvart notandanum, þá er kannski ekki 

ástæða til að fara að breyta mjög miklu skilurðu, við erum ekki að fara að gera 

einhvern drastískan uppskurð á því hvernig MySchool er að fara að virka, eða 

kennslukerfið. Jafnvel þó við séum að gera það bakvið tjöldin en svona gagnvart 

notandanum, þá myndi þetta virka svona svipað“.  

 

Hann telur að svona prófunaraðferð geti gagnast við endurbætur og þá allra helst opnu 

spurningarnar. Hann hefði viljað komast yfir allar þær upplýsingar sem er að finna í opnu 

spurningunum til að geta séð til þess að nýja kerfið sé ekki að framleiða sömu villurnar og það 

gamla. 

 

Þannig má segja að viðmælandinn hafi verið jákvæður gagnvart prófunaraðferðinni og taldi 

hann að slík aðferð gæti vel nýst við endurbætur á kerfum.  

7. Niðurstöður 
 

Í þessum lokakafla verða niðurstöður rannsóknarinnar teknar saman. Einnig verður reynt að 

meta hvernig prófunaraðferðin tiltókst og hvort að breytinga sé þörf til að hægt sé að nota hana 

við prófun á fleiri kerfum. 

 

7.1 Samantekt 
 

Niðurstöður prófunaraðferðarinnar sýndu að notendum finnst MySchool kerfið auðvelt í notkun 

en á sama tíma að notendum finnst þeir þurfa að framkvæma of mörg skref til að ná settu 

marki. Það sem skein áberandi í gegn var að notendum fannst kerfið bjóða upp á alltof marga 

fítusa sem eru óþarfir og lítið sem ekkert notaðir. Kerfið tefur notendur og þá einna helst með 

niðritíma. Ágæt svörun var við listanum og fengu opnu spurningarnar mikla athygli hjá 

svarendum. 

 

Til að meta uppsetningu og innihald spurningalistans voru tekin viðtöl við þrjá nemendur sem 

áður höfðu svarað honum. Voru þessir nemendur úr þremur deildum skólans; 

tölvunarfræðideild, tækni- og verkfræðideild og viðskiptafræðideild. Nemendur voru jákvæðir 

gagnvart spurningalistanum en nefndu þá helst atriði er varðar skýrleika á hugtökum sem mætti 

bæta. Þeir voru einnig hrifnastir af opnu spurningunum þar sem þeim fannst gott að geta komið 

skoðunum sínum ítarlegar á framfæri. 

 

Viðtal var einnig tekið við einn starfsmann háskólans í von um að hann gæti varpað ljósi á það 

hvort að prófunaraðferðin geti gagnist við endurbætur á kerfum, þar sem unnið er nú að 

endurbótum á innrakerfi skólans. Leiddi það viðtal í ljós að prófunaraðferð sem þessi getur nýst 

við endurbætur á kerfum og þá sérstaklega opnar spurningar eins og eru í spurningalistanum.  

7.2 Mat á aðferð 
 

Prófunaraðferðin virkar vel að mati höfundar, hún er auðveld í notkun og gefur upplýsingar á 

breiðu sviði um bæði hvað er vel gert og hvað þarf að bæta. Það kom höfundi nokkuð á óvart 

hve jákvæðir nemendur voru gagnvart listanum og ljóst var að þeir vildu breytingar á núverandi 

kerfi. Þykir það styðja undir þá hugmynd að prófunaraðferð sem þessi getur gagnast vel þegar 

kemur að endurbótum á kerfum. Merkilegt þótti einnig hve vel opnu spurningarnar komu út og 

sú staðreynd að bæði nemendur og starfsmaður háskólans voru ánægðastir með þessa tegund 

spurninga.  

Þegar hugsað er um endurbætur á prófunaraðferðinni þá eru nokkrir punktar sem standa upp 

úr eftir að rannsókn þessari er lokið. Hugsanlega þyrftu einstaka spurningar að vera skýrari eins 

og kom fram í viðtölum við nemendur. Þá væri ef til vill sniðugt að vera með nánari skýringar á 

hugtökum eins og „óskýrt“ og „óþjált“ sem finna má í spurningum í sóunarflokknum gallar eða 

villur. Hér væri ef til vill hægt að skipta út þessum spurningum fyrir spurningar eins og hvort að 

notendur lendi í villum í kerfinu eða hvort að notendur finni mikið af göllum í kerfinu. Eins og 

fram kom í lýsingunni á spurningalistanum í kafla 3.1 þá er fjölda spurninga á hvern sóunarflokk 

mismunandi, með áberandi flestar spurningar um auka fítusa. Rétt væri að jafna þennan fjölda 

út og vera þá ef til vill með þrjár spurningar úr hverjum flokki. Þetta eru allt tillögur að úrbótum 

sem auðvelt væri að framkvæma í framtíðinni til að aðferðin nýtist sem best.  

 

Þegar leggja á spurningalistann fyrir notendur annarra kerfa er það að mati höfundar auðvelt og 

ekki miklu sem þarf að breyta frá því eins og hann er nú. Vissulega þarf að skipta út heitinu 

MySchool í einstaka spurningum fyrir heiti kerfisins sem á að prófa. Auk þess eru þrjár 

spurningar sem miða að skólakerfi sem þessu og þyrfti að aðlaga að því kerfi sem prófa ætti: 

 

 10. Hversu mikið eða lítið finnst þér þú þurfa að rifja upp í tengslum við notkun á 

MySchool þegar ný önn byrjar? (Upprifjun)  

 12. Færð þú tilkynningu um að verkefni sé lokið, þ.e. að einkunn hafi verið birt fyrir 

skilað verkefni? (Afhending) 

 13. Hversu góður eða slæmur finnst þér stuðningurinn í kerfinu vera fyrir það að fá 

athugasemdir kennara við verkefni sem þú hefur skilað? (Afhending) 

 

Hvernig þessar spurningar yrðu aðlagaðar fer að nokkru leyti eftir því hvernig kerfi á að prófa. 

 

Að búa til nýja prófunaraðferð getur verið flókið. Í þessu verkefni var ákveðið að byggja 

aðferðina á hinum sjö flokkum sóunar í straumlínustjórnun hugbúnaðarþróunar og finnst 

höfundi það hafa komið nokkuð vel út. Vissulega hefði verið hægt að byggja aðferðina á 

einhverjum öðrum flokkum eða hugmyndum en þessi leið var valin þar sem þessi flokkun er 

nokkuð ítarleg og spannar mörg svið hugbúnaðarþróunar. Það skilar sér, að mati höfundar, í 

ítarlegri niðurstöðum á breiðu sviði sem ættu að gagnast við endurbætur á kerfum.  

  

Prófunaraðferð sem þessi getur að mati höfundar nýst vel við endurbætur á kerfum. 

Hugsanlega væri hægt að senda hann út á sex mánaða fresti til viðskiptavina, þegar eitthvað 

nýtt er tekið í notkun í kerfinu eða þegar stefnt er að endurbótum. Þannig væri hægt að taka 

saman niðurstöður úr hverjum sóunarflokki og meta síðan yfir eitthvert tímabil hvernig 

niðurstöður úr honum breytast. Opnu spurningarnar gefa síðan mikla og skýra mynd, 

sérstaklega þegar um fyrirhugaðar endurbætur á kerfum er að ræða. Ef styttri tími en sex 

mánuðir eru látnir líða á milli þess sem viðskiptavinir eru látnir svara væri hugsanlegt að senda 

út part af listanum í hverju sinni, svo að viðskiptavinurinn fái ekki leið á að svara alltaf sömu 

spurningunum. Svona mat á kerfum er að mati höfundar ómetanlegt til að fá fram skoðanir 

notenda, minnka kostnað, auka verðmætasköpun og minnka sóun sem getur verið frekar dýr. 

Viðauki 1 - Spurningalistinn 

Spurningalisti um skoðun á MySchool 

  

Hér fyrir neðan má líta nokkrar spurningar sem snúa að skoðun þinni á kerfinu MySchool. 

Spurningalistakönnunin er mikilvægur þáttur í lokaverkefni mínu í tölvunarfræðideild. Því þætti 

mér mjög vænt um ef þú sæir þér fært um að svara henni fyrir mig. Spurningakönnunin er að 

sjálfsögðu nafnlaus og farið verður með svörin með algjörum trúnaði. 

  

Kærar þakkir! 

Ingibjörg Jóhannsdóttir - ingibjorgj10@ru.is 

  

* Required 

  

Bakgrunnsspurningar 

  

1. Í hvaða deild ert þú skráð/ur? * 

  

Tölvunarfræðideild 

Viðskiptafræðideild 

Lagadeild 

Tækni- og verkfræðideild 

Frumgreinadeild 

  

2. Hvað hefur þú lokið mörgum ECTS einingum í grunnnámi? * 

  

0-30 ECTS einingum 

31-60 ECTS einingum 

61-90 ECTS einingum 

91-120 ECTS einingum 

121-150 ECTS einingum 

151 eða fleiri ECTS einingum 

  

3. Hversu lengi hefur þú notað MySchool kerfið? * 

  

0-1 önn 

2-3 annir 

4-5 annir 

6 annir eða fleiri 

  

Skoðun á MySchool 

  

4. Hversu oft eða sjaldan hefur þú rekist á eitthvað í MySchool sem er að þínu mati óklárað? * 

  

Mjög oft 

Frekar oft 

Frekar sjaldan 

Mjög sjaldan 

Aldrei 

Veit ekki 

 

4. a. Getur þú nefnt einhver dæmi? 

______________________________________________________________________________

____________________________________________________________________________ 

  

5. Hversu sammála eða ósammála ertu eftirfarandi fullyrðingu: Í MySchool eru of margir fítusar 

(þ.e. virknimöguleikar)? * 

  

Mjög sammála 

Frekar sammála 

Hvorki né 

Frekar ósammála 

Mjög ósammála 

  

6. Er eitthvað í MySchool sem þú hefur aldrei notað? * 

  

Já 

Nei 

  

6. a. (Ef já) Getur þú nefnt einhver dæmi? 

______________________________________________________________________________

____________________________________________________________________________ 

7. Ert eitthvað í MySchool sem þér finnst vera óþarft? * 

  

Já 

Nei 

  

7. a. (Ef já) Getur þú nefnt einhver dæmi? 

______________________________________________________________________________

____________________________________________________________________________ 

  

8. Hversu sammála eða ósammála ertu eftirfarandi fullyrðingu: Kerfið er of flókið? * 

  

Mjög sammála 

Frekar sammála 

Hvorki né 

Frekar ósammála 

Mjög ósammála 

  

8. a. (Ef sammála) Getur þú nefnt einhver dæmi? 

______________________________________________________________________________

____________________________________________________________________________ 

  

9. Hversu sammála eða ósammála ertu eftirfarandi fullyrðingu: Það var auðvelt að læra á 

MySchool? * 

  

Mjög sammála 

Frekar sammála 

Hvorki né 

Frekar ósammála 

Mjög ósammála 

  

10. Hversu mikið eða lítið finnst þér þú þurfa að rifja upp í tengslum við notkun á MySchool 

þegar ný önn byrjar? * 

. 

Mjög mikið 

Frekar mikið 

Hvorki né 

Frekar lítið 

Mjög lítið 

Ekkert 

  

11. Hversu oft eða sjaldan hefur þú lent í því að MySchool stýri þér þannig að þú getir ekki 

klárað eitthvað sem þú varst byrjuð/byrjaður á? * 

  

Mjög oft 

Frekar oft 

Hvorki né 

Frekar sjaldan 

Mjög sjaldan 

Aldrei 

  

11. a. (Ef oft) Getur þú nefnt einhver dæmi? 

______________________________________________________________________________

____________________________________________________________________________ 

  

12. Færð þú tilkynningu um að verkefni sé lokið, þ.e. að einkunn hafi verið birt fyrir skilað 

verkefni? * 

  

Já 

Stundum 

Nei 

  

13. Hversu góður eða slæmur finnst þér stuðningurinn í kerfinu vera fyrir það að fá 

athugasemdir kennara við verkefni sem þú hefur skilað? * 

  

Mjög góður 

Frekar góður 

Hvorki né 

Frekar slæmur 

Mjög slæmur 

  

14. Hversu oft eða sjaldan finnst þér þú lenda í einhverskonar truflun þegar þú ert að nota 

kerfið? * 

  

Mjög oft 

Frekar oft 

Hvorki né 

Mjög sjaldan 

Aldrei 

  

14. a. Getur þú nefnt einhver dæmi? 

______________________________________________________________________________

____________________________________________________________________________ 

  

15. Hversu oft eða sjaldan lendir þú í því að finnast MySchool kerfið tefja þig? * 

  

Mjög oft 

Frekar oft 

Hvorki né 

Frekar sjaldan 

Mjög sjaldan 

Aldrei 

  

16. Hversu sammála eða ósammála ertu eftirfarandi fullyrðingu: Mér finnst ég þurfa að 

framkvæma of mörg skref til að ná settu markmiði? * 

  

Mjög sammála 

Frekar sammála 

Hvorki né 

Frekar ósammála 

Mjög ósammála 

  

17. Hversu sammála eða ósammála ert þú eftirfarandi fullyrðingu: Mér finnst MySchool kerfið 

vera hægvirkt? * 

  

Mjög sammála 

Frekar sammála 

Hvorki né 

Frekar ósammála 

Mjög ósammála 

  

18. Hversu sammála eða ósammála ert þú eftirfarandi fullyrðingu: Mér finnst MySchool kerfið 

vera óþjált? * 

 

  



37 

Mjög sammála 

Frekar sammála 

Hvorki né 

Frekar ósammála 

Mjög ósammála 

  

19. Hversu sammála eða ósammála ert þú eftirfarandi fullyrðingu: Mér finnst MySchool kerfið 

vera óskýrt? * 

  

Mjög sammála 

Frekar sammála 

Hvorki né 

Frekar ósammála 

Mjög ósammála 

  

Næsta skref * 

Í framhaldi af þessum spurningalista er stefnt að því að taka viðtöl við nokkra svarendur og fá að 

ræða við þá um spurningalistann með tilliti til markmiða lokaverkefnisins. Viðtalið tekur um 

hálftíma og farið verður með öll gögn sem trúnaðarmál. Værir þú til í að hjálpa mér með 

lokaverkefnið með því að taka þátt í því? 

  

Já 

Nei 

  

(Ef já) Haft verður samband við þá sem eru viljugir til að taka þátt og því er nauðsynlegt að fá 

netfangið þitt: 

________________________ 

Viðauki 2 - Niðurstöður úr spurningalistanum 
 

Bakgrunnsspurningar 
 

1. Í hvaða deild ert þú skráð/ur? 

 
Tölvunarfræðideild 69 49% 

Viðskiptafræðideild 28 20% 

Lagadeild 8 6% 

Tækni- og verkfræðideild 36 26% 

Frumgreinadeild 0 0% 

 

2. Hvað hefur þú lokið mörgum ECTS einingum í grunnnámi? 

 
0-30 ECTS einingum 103 73% 

31-60 ECTS einingum 16 11% 

61-90 ECTS einingum 5 4% 

91-120 ECTS einingum 2 1% 

121-150 ECTS einingum 4 3% 

151 eða fleiri ECTS einingum 11 8% 

3. Hversu lengi hefur þú notað MySchool kerfið? 

 
0-1 önn 75 55% 

2-3 annir 29 21% 

4-5 annir 14 10% 

6 annir eða fleiri 19 14% 

 

Skoðun á MySchool 
 

4. Hversu oft eða sjaldan hefur þú rekist á eitthvað í MySchool sem er að þínu mati óklárað? 

 
Mjög oft 8 6% 

Frekar oft 18 13% 

Frekar sjaldan 42 30% 

Mjög sjaldan 28 20% 

Aldrei 26 18% 

Veit ekki 19 13% 

 

4. a. Getur þú nefnt einhver dæmi? 

 

Nei ekki bara sí svona (ég notaði MySchool í Menntaskólanum í Hamrahlíð og þar var það mun minna og 

verr nýtt Nei aðallega downtime sem er leiðinlegt. klukkan er ekki alveg syncuð Ég er bundinn þagnareið, 

má ekki telja þau upp. Hef ekki rannsakað MySchool til hlítar en t.d. þessi fyrirlestra spilari sem virkar 

ekki. Maður opnar stundum fyrirlestra og fær upp möguleika á að hlaða þeim niður eða skoða á síðunni 

(þó það sé ekki ljóst fyrirfram), nema hvað að sá client vinnur bara og vinnur og skilar engu myndskeiði 

eða hljóði. Til dæmis þegar maður skoðar atburðalista í Tvíund (nemendafélagi) að þá er listinn öfugur, 

þ.e.a.s. efstu atburðirnir eru um 8 ára gamlir. Atburðir virðast "týnast" en erfitt er að finna eldri/liðna 

atburði (t.d. ef maður er að finna upplýsingar sem fylgdu þeim). Maður sér eiginlega bara "næstu 

atburðir" á forsíðu MySchool. nei Netpróf, rauði gæinn i stundatöflunni og hvað það kemur seint grænt a 

verkefni sem maður skilar Námsferill, skiptinám(samt þörf fyrir suma), Þjóðskrá, Atvinnuþjónustan, 

ábendingar og deildarfréttir. Kerfið getur greinilega ekki höndlað próf um vefforitun þar sem allt fór í 

rugl í fyrsta vefprófinu í þeim áfanga Það er verulega pirrandi að geta ekki skoðað allar tilkynningar 

einstaks námskeiðs án þess að fá allar tilkynningar fyrir deildina. (vona að þú skiljir þessa útskýringu, 

pirrar mig mjög mikið) Vantar að nemandi geti stofnað umræðuþráð. Engin <label> tög fyrir radio 

button-in í netprófum. Gerir leiðinlegt að svara þeim. Oooooogg..., SQL injections (allstaðar). það er ekki 

hægt að skrá sig út úr mínum aðgangi og inná annan á tölvunni minni nema að skipta um 

browser Skilaboð, klúbbar Mér finnst yfirmáta kjánalegt að fjarnemar skuli ekki geta fengið stundatöflu í 

myschool, þar sem ég vil gjarnan geta fylgst með hvenær bein útsending er frá fyrirlestri! Að mínu mati 

telst þetta óklárað ;) Súluritið sem synir einkunnir hefur nokkru sinnum verið vitlast Einkunnir 

ókláraðar skráning breytir sér úr t.d. lesið eða sótt í ólesið. Mér finnst umræðuþráðaumhverfið lélegt. 

Vefprófin eru svolítið glötuð líka. Að hlaða niður video fælum. Það er haaaandónýtt. Það ætti að banna 

kennurum að styðjast eingöngu við myschool til að bjóða upp á fyrirlestra þar til það er lagað. helst að 

það detti út, sé ekki hægt að komast inn, sem er mjög bagalegt þegar það gerist, korter í skil :) Tvíund 

tvíund t.d. Flipar með námskeiðum, upp og ofan hvort þeir birtist.Samskipta/póstakerfinu er mjög 

ábótavant. Gat ekki skilað inn fleiri en einni skrá í verkefni Aðallega eitthvað í kringum 

vísindaferðirnar Bókalistinn Kannski aðallega ótrúlegt magn af ónotuðum fídusum sem virka margir 

hverjir illa við fyrstu sýn. Svo laumast oft eitthvað kóðadrasl með tilkynningum sem fara þar inn. 

 

5. Hversu sammála eða ósammála ertu eftirfarandi fullyrðingu: Í MySchool eru of margir fítusar (þ.e. 

virknimöguleikar)? 

 
Mjög sammála 31 22% 

Frekar sammála 59 42% 

Hvorki né 34 24% 

Frekar ósammála 14 10% 

Mjög ósammála 3 2% 

6. Er eitthvað í MySchool sem þú hefur aldrei notað? 

 
Já 128 91% 

Nei 13 9% 

 

6. a. (Ef já) Getur þú nefnt einhver dæmi? 

 

nánast allt sem er undir gögnin mín Glósur Skilaboð, stök námskeið, allt undir 

"Skólinn" Umræðuþræðir Vinstri stikan: Einfaldast að tala um það sem ég hef notað, sem eru: bókalisti, 

einkunnir, námsferill, próf, próftafla, verkefni, þjóðskrá og persónuupplýsingar. Restina snerti ég ekki. 

Slatti á hægri stiku þegar maður er kominn inn í námskeið líka. Þar nota ég bara kennsluáætlun, 

nemendalista, einkunnir, verkefni, prófabanka, fyrirlestra og annað efni. Restina ekki. Það er rosalega 

mikið af valmöguleikum, get ekki nefnt neina sem stendur Aldrei notað neitt sem tengist "Skólinn", 

"Gögnin mín" og "Tæknileg aðstoð". Skilaboð, spjallið, einkadrifið, þjóðskrá. Esja, Málið, Bókalisti og 

margt fleira á vinstri bannernum. Skilaboð Klúbbar Kennslustofur U-drif Viðvera ekki sem ég man 

núna glósur,spurningar, viðvera ég nota eiginlega bara fyrirlestra gluggana í hverjum áfanga sem ég er í, 

einkunnar glugga og ef kennarar hafa sett eitthvað inní annað efni. Ég legg ekkert sérstaklega á minnið 

það sem ég nota ekki. Fljótt á litið eru það þessir tenglar : NÁMIÐ Almanak HR... Bókalisti Forsíða Hópar 

Klúbbar Námsferill Próftafla Skiptinám Stök námskeið Verkefni Öll námskeið SKÓLINN Aðilar skóla 

Atvinnuþjónustan Ábendingar Bókasafn... Deildarfréttir Stúdentaþjónusta Útskriftarnemendur GÖGNIN 

MÍN Einkadrif Tölvupóstur... U drif Vefsvæði Vefur... TÆKNILEG AÐSTOÐ Hjálp Hjálp v/MySchool 

Leiðbeiningar MySchool aðstoð - nemendur námsferills, skiptinám, skilaboð, örugglega eitthvað 

fleira svona 70%Atburðir, stundaskrá. Flest undir titlinum; Skólinn Fyrir utan: bókalisti, stundaskrá, nýtt 

efni, próf(tafla), verkefni og upplýsingar um áfangann(fyrirlestrar, gömul próf, einkunnir, annað efni eta. 

hægra megin), hef ég ekki notað neitt annað sem er á síðunni. Allt undir SKÓLINN klúbbar 

skilaboð Flestir fítusar undir SKÓLINN og nokkrir undir GÖGNIN MÍN Aðilar skóla Atvinnuþjónustan 

Ábendingar Bókasafn... Deildarfréttir Kennslustofur Stúdentaþjónusta Útskriftarnemendur Þjóðskrá 

Einkadrif Persónuupplýsingar Tölvupóstur... U drif Vefsvæði Vefur... Esju Umræðuþræðir, spurningar, 

glósur flest allt í Gögnin mín og skólinn. Deildarfréttir, skiptinám Allt undir gögnin mín,tæknileg aðstoð 

og skólinn. Skilaboð, umræðuþráður, einkadrif Lesið-Ólesið hnapparnir (sem eru samt alveg 

sniðugir) Gögnin mín (ekkert notað) Tæknileg aðstoð (einu sinni notað til að finna stillingar f tölvupóst) 

Skólinn (ekkert notað) Ofl Einkadrif, Aðilar skóla, Skilaboð. mitt drif Þjóðskrá Örugglega fullt hef aldrei 

notað fítusa undir "skólinn", "tæknilega aðstoð" og "gögnin mín" meðal annarra hluta Námsferill, 

skiptinám(samt þörf fyrir suma), Þjóðskrá, Atvinnuþjónustan, ábendingar og deildarfréttir. Hef prófað 

flest en mundi ekki sakna þess ef það færi. Umræðuþræðirnir er til dæmis eitthvað sem ég hef lítið 

notað. Spurningar og glósur er líka eitthvað sem ég hef aldrei notað. Umræðuþræðir og Glósur þjóðskrá, 

gögnin undir mitt svæði t.d. "skólinn" "hjálp" Hópar og skilaboð. Skólinn, Gögnin mín, Tæknileg aðstoð, 

allir liðirnir undir þessum fyrirsögnum eru ónotaðir t.d. Hópar, klúbbar, skilaboð, skiptinám. Allt sem er 

undir ,,Skólinn", "Gögnin mín", "Tæknileg aðstoð". Spjallið Skilaboð, Skiptinám Aðilar skóla 

Atvinnuþjónustan Ábendingar Bókasafn... Deildarfréttir Kennslustofur Stúdentaþjónusta 

Útskriftarnemendur Þjóðskrá GÖGNIN MÍN Einkadrif Persónuupplýsingar Tölvupóstur... U drif Vefsvæði 

Vefur... Allt sem tengist ekki mér persónulega eða kúrsunum sem ég er í. margir flipar vinstra megin í 

aðalvalmynd MySchool. klúbbar allt sem er undir titlinum "skóli" og "gögnin mín" Hef ekki notað neitt af 

því sem að er undir Flipanum Skólinn(vinstra megin á skjár. Langflestir linkarnir á vinstri hlið síðunnar t.d. 

hópar, klúbbar, skiptinám og skilaboð Hópar, Klúbbar, skilaboð, allt undir skólinn og gögnin mín Það eru 

svo margir tenglar á báðum hliðum að það er ekki séns að ég hafi farið í gegn um þá alla Næstum því allir 

dálkarnir vinstra megin. Einkadtifid Allir fliparnir undir "Skólinn" esja klúbbar, hópar, skilaboð, 

kennslustofur og fl. Margt á vinstri hliðinni Spurningar, viðvera hópar, stök námskeið, skólinn. Hópar 

Klúbbar Almanak Skilaboð Einkadrif U drif Flest í Gögnin mín og Skólinn Allt undir gögnin mín Stök 

námskeið, Klúbbar Flest sem er undir skólinn, gögnin mín og tæknileg aðstoð Skiptinám, stök námskeið, 

Aðilar skóla, Ábendingar, Bókasafn, Deildarfréttir, Kennslustofur, Útskriftarnemendur, Þjóðskrá 

o.fl. klúbbar, skiptinám,stök námskeið,ábendingar,kennslustofur, vefur... skilaboð, einkadrif, u 

drif skilaboða þjónustan helmingurinn af valmöguleikum hægra/vinstra megin alltof mikið Undir 

kennsluefni er spurningar og glósur sem er aldrei notað. Skilaboð, esja Gögnin mín og skólinn Einkadrif, 

Persónuupplýsingar, Tölvupóstur, U drif, Vefsvæði, Vefur, glósukerfi, Skilaboð allt undir "Skólinn", fyrir 

utan aðilar. Allt undir Gögnin mín og Tæknileg aðstoð Bókalisti, stök námskeið, klúbbar, námskeið, nýtt 

efni, skilaboð, skiptinám, stök námskeið, verkefni Atvinnuþjónustan Ábendingar Bókasafn... 

Deildarfréttir Kennslustofur Stúdentaþjónusta Útskriftarnemendur man bara að ég hef ekki notað alla 

fídusa. Umhverfi kennara. :P Annars er þessu ómögulegt að svara, þar sem enginn veit hverjir allir 

fídusar MySchool's eru. Bókalisti Stök námskeið Viðvera Skilaboð Skiptinám Spurningar 

Umræðuþræðir Chattið senda skilaboð Vefsvæði, Udrif, skiptinám, klúbbar, deildarfréttir, 

kennslustofur Finna stundatöflu hjá öðrum nemendum hef ég ekki notað. margt sem ég nota eflaust ekki 

sem ég þekki ekki einu sinni. Klúbbar, skilaboð, skiptinám, stök námskeið. Allt undir skólinn og gögnin 

mín. Almanak HR, Klúbbar, Námskeið, Skiptinám,Stök námskeið, Öll námskeið, Allt í skólinn reitnum 

nema þjóðskrá. Reiturinn Gögnin mín. 

 

 

7. Ert eitthvað í MySchool sem þér finnst vera óþarft? 

Já 73 52% 

Nei 68 48% 

 

7. a. (Ef já) Getur þú nefnt einhver dæmi? 

 

þjóðskrá Glósur Skilaboð Klúbbar Nei T.d. skilaboð, undarlega útfært og skilar sér illa Einkadrif, vefsvæði, 

viðvera???, Þjóðskrá, Útskriftarnemendur, Ábendingar o.fl. Sama og að ofan Finnst alveg óþarfi að hafa 

tilkynningar fyrir hinar deildirnar inná myschoolið mitt. hópar, klúbbar klúbbar Erfitt að nefna eitthvað 

sérstakt en margar aðgerðir í Myschool gera svo til sama hlutinn svo það mætti fækka töluvert mikið án 

þess að minnka notagildið. Flestallt sem ég nefndi að ég notaði ekki í spurningu 6.a. Þjóðskrá engin 

skoðun t.d. vefsvæði og vefur í gögnun mín eflaust eitthvað. Skilaboð Viðvera Skilaboð Spurningar 

Umræðuþræðir Sér flokkur fyrir "Efni næstu kennslustunda", "nýtt efni", "nýtt í umræðunni, Margt. En 

ég hef ekki skoðað það heldur svo kannski er það rosalega sniðugt og ég er að missa af. Margir af 

linkunum á vinstri hlið síðunnar. Veit ekki hvað margir af þeim gera en kannski mun ég þurfa að nota þá 

seinna í náminu. ekkert sem ég man t.d. þjóðskrá, skil ekki alveg tilganginn með henni þarna :) Almanak 

HR, Klúbbar, Námskeið, Skiptinám,Stök námskeið, Öll námskeið, Allt í skólinn reitnum nema 

þjóðskrá. hópar, stök námskeið, skólinn. Skilaboð, spjallið. Klúbbar GÖGNIN MÍN Einkadrif 

Persónuupplýsingar U drif Vefsvæði Vefur... Klúbbar alltof mikið Spjallborð, U Drif, Þjóðskrá, Einkadrif, 

Netspjall, Klúbbar, Stækka og minnka letur takkar (browserinn getur gert það fyrir mig), o.m.fl. Jà og 

nei. Sirka helmingurinn af síðunni. Vefsvæði, Udrif, skiptinám, klúbbar, deildarfréttir, kennslustofur Mín 

síða, drifið sem miðað við að sum skjölin eru frá 2010 held ég að enginn noti. Þjóðskrá og klúbbar.. hef 

aldrei séð neitt í þessum kúbbadálki. allir linkar sem leiða inná RU síðuna 

 

8. Hversu sammála eða ósammála ertu eftirfarandi fullyrðingu: Kerfið er of flókið? 

 
Mjög sammála 13 9% 

Frekar sammála 32 23% 

Hvorki né 43 30% 

Frekar ósammála 36 26% 

Mjög ósammála 17 12% 

8. a. (Ef sammála) Getur þú nefnt einhver dæmi? 

 

Alltof margir fítusar og kennarar nota þá alla á sinn hátt, lítið samræmi á milli kennara sem gerir kerfið 

ennþá flóknara. Get nú ekki sagt að þetta sé flókið kerfi en mætti samt alveg bæta Finnst oft erfitt að 

átta mig nógu vel á hvar ég er staddur Blanda milli ensku og íslensku getur verið leiðinleg Alltof margir 

möguleikar. Hver er munurinn á einkadrifi og u drifi ? til hvers þarf vefsvæði og vef? Það eru nokkrar 

leiðir að skoða áfanga. Stundum koma flipar með þeim áföngum sem maður hefur verið skráður í efst á 

síðuna, og í öðrum tilfellum kemur bara einn flipi með heiti námskeiðs sem var valið. (Velja námskeið af 

forsíðu, og velja námskeið, sem maður er skráður í, úr námsferli) Það eru bara of margir fítusar Allt of 

mikið þarna inni, mætti einfalda það til muna án þess að missa upplýsingar. Mikið vantar uppá samræmi 

og allt of margir valmöguleikar sem standa fyrir manni á hverri síðu. Það að hafa nav menu báðum 

meginn er ruglingslegt. Allir valmöguleikarnir vinstra megin eru mjög ruglandi. Stundum þarf ég bara að 

finna stundatöfluna mína en ég þarf alltaf að skanna í gegnum alla valmöguleikana til að finna hana. Ekki 

endilega of flókið kerfið sem slíkt, en viðmótið er frekar ruglingslegt að mínu mati, vantar meiri 

lagskiptingu í það Algert offramboð af upplýsingum á heimasíðu. Væri til dæmis gott ef notendur gætu 

valið það sem þeir sjá á forsíðu. Tek það samt fram að MySchool er mjög einfalt samanborið við t.d. 

Moodle að mínu mati. Kennarar í mismunandi námskeiðum setja sömu tegund efnis inn á mismunandi 

staði í Myschool. Sumir setja glærupakka undir "Fyrirlestrar", aðrir undir "Annað efni". Sama má segja 

um námsáætlanir, verkefni fyrir næstu tíma, aukaefni o.s.frv. Væri mun betra ef maður gæti sótt þetta 

allt á einn stað eða flokkað sjálfur í staðinn fyrir að þurfa að muna hvar hver kennari setur hlutina. Illa 

formað, (layout) , auðkenning alltof tíð og frumstæð Hvernig einkunnir birtast úr verkefnum og prófum 

Tilkynningar það er of óljóst hvað á að vera hvar og allir kennarar nota mismunandi fítusa. Það er ekki 

nógu augljóst hvar maður nálgast hvert efni fyrir sig, allt er í kássu og óþægilegt að navigata. Thad flækir 

malin ad vera med allar thessar adgerdir a skjanum hverju sinni thegar raunin er ad 90% af timanum er 

madur ad falast eftir sömu upplysingunum. Of mikið af kerfum fléttuð saman. 

 

9. Hversu sammála eða ósammála ertu eftirfarandi fullyrðingu: Það var auðvelt að læra á MySchool? 

 
Mjög sammála 36 26% 

Frekar sammála 74 52% 

Hvorki né 18 13% 

Frekar ósammála 12 9% 

Mjög ósammála 1 1% 

 

10. Hversu mikið eða lítið finnst þér þú þurfa að rifja upp í tengslum við notkun á MySchool þegar ný 

önn byrjar? 

 
Mjög mikið 0 0% 

Frekar mikið 3 2% 

Hvorki né 19 13% 

Frekar lítið 30 21% 

Mjög lítið 36 26% 

Ekkert 53 38% 

 

11. Hversu oft eða sjaldan hefur þú lent í því að MySchool stýri þér þannig að þú getir ekki klárað 

eitthvað sem þú varst byrjuð/byrjaður á? 

 
Mjög oft 1 1% 

Frekar oft 3 2% 

Hvorki né 36 26% 

Frekar sjaldan 24 17% 

Mjög sjaldan 26 18% 

Aldrei 51 36% 

11. a. (Ef oft) Getur þú nefnt einhver dæmi? 

 

MySchool krassaði reglulega á seinustu önn (haustönn 2013) þegar ég og fleiri vorum að reyna að taka 

netpróf, skila verkefnum eða sækja nauðsynleg gögn til að leysa verkefni, Nei Ég hef aldrei lent í því beint 

að geta ekki klárað eitthvað en það hefur gerst ansi oft að síðan liggi bara niðri svo maður kemst ekki inn 

á hana og það veldur því jafnvel að maður geti ekki gert eitthvað verkefni sem maður ætlaði að sækja á 

myschool eða eitthvað slíkt man ekki eftir neinu tilviki skil ekki spurninguna Einhverjar kannanir sem var 

bögg með að klára Á það til að týna svörum við netprófum 

12. Færð þú tilkynningu um að verkefni sé lokið, þ.e. að einkunn hafi verið birt fyrir skilað verkefni? 

 
Já 84 60% 

Stundum 46 33% 

Nei 11 8% 

 

13. Hversu góður eða slæmur finnst þér stuðningurinn í kerfinu vera fyrir það að fá athugasemdir 

kennara við verkefni sem þú hefur skilað? 

 
Mjög góður 8 6% 

Frekar góður 30 21% 

Hvorki né 60 43% 

Frekar slæmur 35 25% 

Mjög slæmur 8 6% 

14. Hversu oft eða sjaldan finnst þér þú lenda í einhverskonar truflun þegar þú ert að nota kerfið? 

 
Mjög oft 8 6% 

Frekar oft 22 16% 

Hvorki né 44 31% 

Mjög sjaldan 44 31% 

Aldrei 23 16% 

 

14. a. Getur þú nefnt einhver dæmi? 

 

Ekki hægt að sækja fyrirlestra Maður nær ekki sambandi við kerfið. Er að fletta á milli skjámynda og það 

tekur heila eilífð. Uppsetning fyrirlestra er oft flækingsleg og erfitt að sjà hvað er nýtt Virkaði ekki að 

downloada fyrirlestrum í forritunar áfanganum á seinustu önn. Downtime eða error Aðallega á kvöldin 

virðist vera oft erfitt að innskrá sig. reglulega tekur myschool upp á því að virka bara ekkert meðan ég er 

í skólanumPróftímabilið á síðustu önn var gott dæmi, þá lág kerfið meira og minna niðri. Kerfið hefur 

nokkrum sinnum legið niðri sql grunnur furðulega oft niðri Stundum hægagangur Kerfið hefur stundum 

legið niðri, ekki oft þó.vefsíðan á það til að hrynja. Niðurhal á fyrirlestrum er algjör martröð ef maður er 

ekki svo heppinn að vera á ljósleiðaratengingu Mér finnst mesta truflunin vera að kennarar eru ekki að 

nota kerfið eins. Það virðist ekki vera staðlað verklag hvernig sett er inn í kerfið. Sumier setja fyrirlestra 

inn undir flipanum fyrirlestrar meðan aðrir setja þá inn undir annað efni. Sama á við um kennslu áætlun 

eða bókalista. Þetta var mest reglandi, það er að vera að leita að uppýsingum af því að kennarar setja 

hlutina inn á misjafna staði. Maður er alltaf að lenda í því að komast ekki inn á myschool, þarf þá að nota 

myschool2 en það virkar ekki jafnvel kemst ekki inná það Já, MySchool vill ekki opnast Mér finnst kerfið 

svona ok, eitt sem mér finnst það ætti að laga, það er að hafa námskeiðin mín hnappana alltaf sýnilega, 

sama hvar þú ert, og hafa þá stærri og meira áberandi, þetta getur verið mjög pirrandi þegar maður er 

að skoða hitt og þetta, að þurfa ekki alltaf að ýtta á "forsíða".... mér finnst myschool ligga of oft niðri - 

veit ekki afhverju það liggur niðri getur svo sem vel verið að fyrir því séu gildar ástæður Aðallega bara 

þegar serverinn fer í rusl. Þá þarf ég alltaf að nota myschool2. Ótrúlega margt, ég hef eiginlega ekki tíma 

til að telja það upp. Auk þess eru leiðir of flókar að mikilvægum hlutum. Þurfti að skila inn verkefni um 

daginn fyrir ákveðinn tíma. En gat það ekki og tölvu karlarnir gátu ekki einusinni hjálpað mér fyrir 

skilatíman. Þannig ég þurfti að skila kennaranum þetta á mailinu og þetta voru nokkur skjöl. frekar 

pirrandi þó svo það gerist ekki rosalega oft þá gerist það eiginlega of oft miðað við að maður þarf að geta 

treyst á þetta svo maður geti náð í upplýsingar varðandi heimavinnu eða skilaverkefni eða skilað verkefni 

af sér Mér finnst leiðin að efninu sem ég er að leita að of löng. Hef lent í því að gleyma hvað ég var að 

fara að gera vegna þess. Myschool virðist oft liggja niðri eða vera óvirkur Sjá 11.a. Kerfið virkilega 

hægt Kerfið crashar þegar maður á að skila. er allt of oft niðri þannig að ekki er hægt að nálgast efni 

 

15. Hversu oft eða sjaldan lendir þú í því að finnast MySchool kerfið tefja þig? 

 
Mjög oft 4 3% 

Frekar oft 22 16% 

Hvorki né 43 30% 

Frekar sjaldan 35 25% 

Mjög sjaldan 24 17% 

Aldrei 13 9% 

 

16. Hversu sammála eða ósammála ertu eftirfarandi fullyrðingu: Mér finnst ég þurfa að framkvæma of 

mörg skref til að ná settu markmiði? 

 
Mjög sammála 16 11% 

Frekar sammála 46 33% 

Hvorki né 44 31% 

Frekar ósammála 29 21% 

Mjög ósammála 6 4% 

17. Hversu sammála eða ósammála ert þú eftirfarandi fullyrðingu: Mér finnst MySchool kerfið vera 

hægvirkt? 

 
Mjög sammála 6 4% 

Frekar sammála 36 26% 

Hvorki né 51 36% 

Frekar ósammála 41 29% 

Mjög ósammála 7 5% 

 

18. Hversu sammála eða ósammála ert þú eftirfarandi fullyrðingu: Mér finnst MySchool kerfið vera 

óþjált? 

 
Mjög sammála 14 10% 

Frekar sammála 44 31% 

Hvorki né 52 37% 

Frekar ósammála 23 16% 

Mjög ósammála 8 6% 

19. Hversu sammála eða ósammála ert þú eftirfarandi fullyrðingu: Mér finnst MySchool kerfið vera 

óskýrt? 

 
Mjög sammála 12 9% 

Frekar sammála 35 25% 

Hvorki né 38 27% 

Frekar ósammála 43 30% 

Mjög ósammála 13 9% 

 

Næsta skref 

Í framhaldi af þessum spurningalista er stefnt að því að taka viðtöl við nokkra svarendur og fá að ræða 

við þá um spurningalistann með tilliti til markmiða lokaverkefnisins. Viðtalið tekur um hálftíma og farið 

verður með öll gögn sem trúnaðarmál. Værir þú til í að hjálpa mér með lokaverkefnið með því að taka 

þátt í því? 

 
Já 21 15% 

Nei 120 85% 

 

(Ef já) Haft verður samband við þá sem eru viljugir til að taka þátt og því er nauðsynlegt að fá 

netfangið þitt: 

(Svör hafa verið fjarlægð hér) 

 


